
	[bookmark: _Hlk219103832]1. ՀՀ ֆինանսների նախարարություն
	                     29.12.2025

	
	                 01/9-1/29668-2025

	ա/ Հնարավոր հայեցողական որոշումներ կայացնելու հնարավորությունը սահմանափակելու տեսակետով պայմանավորված՝ առաջարկում ենք նախագծին կից հավելվածով ներկայացնել նաև պայմանագրերի տվյալները և դրանցից յուրաքանչյուրի գծով երկարաձգման համար սահմանվելիք ժամկետները:

















բ/ Անհրաժեշտ է նախագծի հիմնավորումներում ներկայացնել վերջինիս ընդունմամբ պետական բյուջեի եկամուտներում և ծախսերում սպասվելիք փոփոխությունների մասին տեղեկատվությունը, քանի որ նշվել է, որ «Որոշման նախագծի ընդունմամբ ՀՀ պետական բյուջեի լրացուցիչ նվազեցում չի առաջանում»:
	Հաշվի առնելով սկսված սակայն չավարտված սուբվենցիոն ծրագրերի քանակը ու ծավալները, և այն փաստը, որ պայմանագրերը կնքվում և կառավարվում են տեղական ինքնակառավարման մարմինների կողմից՝  ՀՀ գործող օրենսդրության համաձայն, նախագծին հավելված չի կցվել։
Հարկ է նշել, որ որոշման նախագծի անհրաժեշտությունը պայմանավորված է   հաստատված և իրականացման փուլում գտնվող սուբվենցիոն ծրագրերի բնականոն ընթացքի ապահովմամբ ու ավարտմամբ։  Դրա հետ մեկտեղ, հարկ է նշել, որ 2025թ սուբվենցիոն ծրագրերի հաստատման համար Միջգերատեսչական հանձանաժողովի վերջին նիստը կայացել է 2025թ հոկտեմբերի 29-ին՝ ուստի անհնար է, որ հաստատված ծրագրերն իրականացվեին 2025 թվականի ընթացքում:  
 
 Հաշվի առնելով, որ ՀՀ 2026թ. պետական բյուջեով սուբվենցիոն ծրագրերի համար հատկացված է 17,7 մլրդ դրամ, սակայն  վերջին տարիներին ՀՀ տարեկան պետական բյուջեներից հատկացվում է 30,0 մլրդ դրամ և ավել համաֆինանսավորում, միաժամանակ հաշվի առնելով, որ 2025 թվականին հաստատված /վերջին նիստը 29․10․2025թ/  2025-2026թթ համար հաստատվել է շուրջ 54,0 մլրդ դրամ ՀՀ պետական բյուջեի համաֆինանսավորմամբ սուբվենցիոն ծրագրեր և 2025թ պետ․ բյուջեից հատկացվել է 2025թ հաստատված ծրագրերի համար շուրջ 9,5 մլրդ դրամ, այսինքն ըստ խոշորացված հաշվարկների /կանախտեսելով մրցութային արժեքները/  միայն 2025թ հաստատված սուբվենցիոն ծրագրերի համար  2026 թվականին անհրաժեշտ կլինի  35 մլրդ դրամ։ Այս պարագայում, գտնում ենք, որ  բյուջեի  լրացուցիչ փոփոխության մասով կանխատեսումների անհրաժեշտություն չի առաջանում:

	1. ՀՀ արդարադատության նախարարություն
	                     09.01.2026

	
	                   /27.1/328-2026

	1. Նախագծով նախատեսվում է թույլատրել Հայաստանի Հանրապետության մարզպետների աշխատակազմերին Հայաստանի Հանրապետության վարչապետի 2019 թվականի մարտի 19-ի N 278-Ա որոշմամբ ստեղծված միջգերատեսչական հանձնաժողովի կողմից 2022, 2023, 2024 թվականներին, ինչպես նաև 2025 թվականին  հավանության արժանացած Հայաստանի Հանրապետության համայնքների ենթակառուցվածքների զարգացմանն ուղղված սուբվենցիոն ծրագրերի իրականացման համար համայնքների հետ կնքված սուբվենցիայի տրամադրման մասին պայմանագրերում և համապատասխան շինարարական աշխատանքների, դրանց կատարման նկատմամբ տեխնիկական և հեղինակային հսկողության ծառայությունների գնման պայմանագրերում կատարել փոփոխություններ՝ պայմանագրերի գործողության ժամկետ սահմանելով մինչև 2026 թվականի նոյեմբերի 15-ը՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 4-րդ ենթակետի պահանջները:
Նախագծի նախաբանում հղում է կատարվել Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի    3-րդ և 57-րդ կետերին։
Այս առումով անհրաժեշտ ենք համարում անդրադառնալ Հայաստանի Հանրապետության ֆինանսների նախարարի 2023 թվականի ապրիլի 17-ի N 1 պաշտոնական պարզաբանմանը (այսուհետ՝ պաշտոնական պարզաբանում) «Գնումների մասին» օրենքի 5-րդ հոդվածի 1-ին մասի 6-րդ և 8-րդ կետերի և Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 33-րդ, 57-րդ և 57.1 կետերի կիրառման վերաբերյալ:
Մասնավորապես, պաշտոնական պարզաբանման եզրափակիչ մասի դրույթների համաձայն՝ 
«1. այն գնման ընթացակարգը, որը գործընթացի առանձնահատկություններով պայմանավորված, հնարավոր չէ իրականացնել կարգով սահմանված ընդհանուր կանոնների կիրառմամբ, պատվիրատուն կարգի 3-րդ կետով նախատեսված կարգով պետք է ստանա ՀՀ կառավարության թույլտվությունը:
Ընդ որում առանձնահատկությունները սահմանող ՀՀ կառավարության որոշման նախագծում ներկայացվում են միայն կարգով կոնկրետ նախատեսված պայմանը (պայմանները) չկիրառելու կամ նախատեսված պայմանի (պայմանների) փոխարեն այլ պայման (պայմաններ) կիրառելու կարգավորումները.
2. պայմանագրում կատարվելիք այն փոփոխությունը, որի արդյունքում նախատեսվում է փոխել կարգով սահմանված պայմանագրի հիմնական պայման կամ փոփոխություն կատարելը սահմանափակված է կարգի 56-րդ կետով, պատվիրատուն դրանք կարող է իրականացնել ՀՀ կառավարության առանձին որոշմամբ թույլտվությունը ստանալու դեպքում:
Սույն դեպքում պետք է նկատի ունենալ նաև, որ եթե ապրանքների, աշխատանքների և ծառայությունների գնման գործընթացները սկսվել կամ դրանց արդյունքում պայմանագրերը կնքվել են.
- մինչև 02.11.2022թ., ապա կնքված պայմանագրերում ինչպես կարգի 56-րդ կետով սահմանափակված, այնպես էլ կարգի 33-րդ կետով սահմանված պայմանագրին ներկայացվող հիմնական պայմանների փոփոխումը կամ չկիրառումը թույլատրելու մասին ՀՀ կառավարության առանձին որոշումն ընդունվում է հիմք ընդունելով կարգի 57-րդ կետը.
- 02.11.2022թ.-ից սկսված, ապա կնքված պայմանագրերում կարգի 56-րդ կետով սահմանափակված փոփոխություններ կատարելու թույլտվություն տալու մասին ՀՀ կառավարության առանձին որոշումն ընդունվում է հիմք ընդունելով կարգի 57.1 կետը, իսկ կարգի 33-րդ կետով սահմանված պայմանագրին ներկայացվող հիմնական պայմանների փոփոխումը կամ չկիրառումը թույլատրելու մասին ՀՀ կառավարության առանձին որոշումը՝ կարգի 57-րդ կետը:»:
Նկատի ունենալով այն հանգամանքը, որ ինչպես Նախագծի բովանդակությունից, այնպես էլ Նախագծին կից ներկայացված հիմնավորումից պարզ չէ, թե խոսքը ո՞ր ամսաթվերով կնքված պայմանագրերի մասին է և հաշվի առնելով վերը նշվածը՝ Նախագծի նախաբանում անհրաժեշտ է վկայակոչել Հանրապետության կառավարության 2017 թվականի մայիսի 4-ի N 526-Ն որոշմամբ հաստատված N 1 հավելվածի այն դրույթը, որը համապատասխանում է պաշտոնական պարզաբանման վերոնշյալ դրույթներին՝ ելնելով խնդրո առարկա պայմանագրերի կնքման ամսաթվերից և բովանդակությունից: 
Միաժամանակ, գտնում ենք, որ ինչպես Նախագիծը, այնպես էլ հիմնավորումն անհրաժեշտ է լրամշակել՝ նշելով պայմանագրերի վավերապայմանները, իսկ հիմնավորմամբ նշել նաև այդ պայմանագրերի գործողության ժամկետը ե՞րբ է ավարտվում։
































2․ Նախագծի 2-րդ կետի համաձայն՝ սույն որոշման դրույթները տարածվում են 2025 թվականի նոյեմբերի 15-ից հետո սուբվենցիոն պայմանագրերի ժամկետների մասով ծագած իրավահարաբերությունների նկատմամբ։
 Նշված կարգավորումից պարզ չէ՝ նկատի են առնվում 2025 թվականի նոյեմբերի 15-ից հետո կնքված սուբվենցիոն պայմանագրերը, թե՞ այն պայմանագրերը, որոնց գործողության ժամկետը լրացել է 2025 թվականի նոյեմբերի 15-ին կամ նոյեմբերի 15-ից հետո։
Հաշվի առնելով վերոգրյալը, ինչպես նաև իրավական որոշակիության ապահովման նպատակով Նախագծի 2-րդ կետն անհրաժեշտ է խմբագրել՝ հստակեցնելով առաջարկվող կարգավորման նպատակը։
	
















 Ընդունվել է։ Նախագծում կատարվել է լրացում։    




































Հաշվի առնելով սկսված սակայն չավարտված սուբվենցիոն ծրագրերի քանակը ու ծավալները, և այն փաստը, որ պայմանագրերը կնքվում և կառավարվում են տեղական ինքնակառավարման մարմինների կողմից՝  ՀՀ գործող օրենսդրության համաձայն, նախագծին հավելված չի կցվել։
Որոշման նախագծով առաջարկվում է սկսված, սակայն չավարտված ծրագրերի համար վերջնաժամկետ սահմանել 2026 թվականի նոյեմբերի 15-ը՝ պայմանավորված  հաստատված և իրականացման փուլում գտնվող սուբվենցիոն ծրագրերի բնականոն ընթացքի ապահովմամբ ու ավարտմամբ։ 
    Հարկ է նշել, որ առկա են որոշ սուբվենցիոն ծրագրեր, որոնք Միջգերատեսչական հանձնաժողովի կողմից հաստատվել են 2022 թվականին, սակայն կապալառու կազմակերպությունների կողմից ոչ պատշաճ ու բարեխիղճ աշխատանքներ պատճառով պայմանագրերը խզվել են և համայնքների կողմից նոր մրցույթներ են կազմակերպվել 2023, 2024 և 2025 թվականներին, այդ իսկ պատճառով որոշման նախագծում ներառվել է նաև միջգերատեսչական հանձնաժողովի կողմից 2022 թվականին հաստատված ծրագրերի մասով կարգավորումները։ Ընդհանուր առմամբ նախագծի կարգավորումները հիմնականում վերաբերում են 2024 և 2025 թվականներին կնքված պայմանագրերին և որոշ 2023 թվականին կնքված պայմանագրերին, որոնց երկարաձգման պատճառները տարբեր են սկսած շինարարական աշխատանքների ընթացքում ի հայտ եկած բարդությունների, որոնց հիման վրա անհրաժեշտություն է առաջացել նախագծերի փոփոխման ու փորձաքննության, այդ թվում՝ ՀՀ կառավարության որոշումներով հաստատման, կամ օրինակ   օբյեկտների աշխատանքների ուշացումը պայմանավորված  է եղել «Վեոլիա Ջուր» ՓԲԸ-ի կողմից նշված հատվածներում իրականացվող ջրամատակարարման համակարգի վերանորոգման աշխատանքների ուշացումով, կամ շինարարարական աշխատանքների դանդաղ,  թերություններով կատարման և վերացման  պատճառով և այլն։ 

Ընդունվել է։ Նախագծում կատարվել է փոփոխություն։    














    



